
– Ерлік еш уақытта ұмытылмайды. 
1995 жылдың 7 сәуірі – Қазақстан тари
хында өшпес із қалдырған ерлік күні. 
Бұл патриоттық шараның жастар үшін 
тәрбиелік мәні зор. Сондықтан тәжік
ауған шекарасындағы соғысқа қатысқан 
батырлар ұмыт қалмауы тиіс. Олардың 
ерлігін ұрпақтанұрпаққа жеткізу бүгінгі 
буынның мақсаты бола бермек. Ауданда 
бұл бағыттағы жұмыстар жүйелі түрде 
жүргізіліп келеді. Соның бір дәлелі – 
«Тағзым» аллеясына шекара шебінде 
ерлікпен қаза тапқан азамат тардың, 
соғыс ардагерлерінің құрметіне арнайы 
ескерткіш қойылады, – деді аудан 
басшысы.

1995 жылдың көктемінде Ауғанстан 
жақтан Тәжікстан оппозициясының ірі 
қару лы тобы Пшихарв шатқалына жақын 
жүргені анықталып, соның салдарынан 
Тәжікстан Қарулы күштері бұл аймаққа 
шекаралық бекет тұрғызды. Осы жылдың 
7 сәуірінде заңсыз қаруланған топ шат
қал маңында шекарашы жауынгер
лерге оқ атып, қарулы қақтығыс орын 
алды. Бұл уақытта шекара шебін қазақ
стандық жетінші рота қорғап тұрған еді. 
Түс мезгілінде басталған ұрыс 5 сағатқа 
созылып, салдарынан барлығы 17 
қазақстандық жауынгер көз жұмса, 30
дан астамы түрлі жарақат алды. Біздің 
ауданымыздан 20 азамат қатысып, 

өздерінің Отан алдындағы борышын 
адал өткерді. 

Тәжікауған шекарасындағы қаралы 
оқиғаға қанша жыл өтсе де, халықтың 
жүрегінде. Қайсар сарбаздар айқын 
басымдықпен тойтарыс танытқан жауға 
барынша төтеп беріп, жауынгерлік бо
рышын өжеттілікпен өткерді. Абы рой
ды таптатпай, антқа деген адал дығын 
танытты. Олар елдің бейбіт шілігі мен 
тыныштығы үшін күресіп, Отан алдын
дағы міндетін абыроймен атқара білді. 
“Отанды қорғау” деген ұранмен қырғын 
соғыста жас жігіттер өмірлерін құрбан 
етті. 

– Бейбіт, мамыражай қоғамда өмір 
сүруді кім қаламасын. Біз де бүгінгі 
жастардың тәуелсіздік деген шексіз 
байлықтың қадірін біліп, осындай бейбіт 
заманда мәңгілік күн кешуін қалаймыз. 
Шекара сапында болған кездерден айтар 
болсақ, естеліктер көп. Осындай құрмет 
көрсетіп жатқан аудан басшылығына 
ризашылығымызды білдіремін. Бастысы, 
ерлікті, өрлікті дәріптеуге арналған 
шарадан жастар тағылым алса дейміз. 
Жастар қандай кезең болсын, мемлекет 

болашағы үшін бәріне дайын тұрар 
патриот болып қалыптасуы керек. Мұны 
бүгінгі буынның бойынан көріп те жүрміз. 
Біз еш уақытта ел үшін жанын қиған 
арыстарымызды ұмытпауымыз керек. 
Қайта сол азаматтардың ерлік істерімен 
жас ұрпаққа отансүйгіштік рухтың 
кемелін дарытып, өскелең ұрпақ қа 
тағылымды тәрбие болатын басқо сулар 
көптеп өткені дұрыс, – деген ардагер
сарбаз Құрманбек Ысқақов сол кезді 
бір сәт еске алып, жас ұрпаққа ақ тілегін 
жеткізді. 

Әрине “Елі мен жерінің қорғаны болу 
– ер жігіттің бақыты” демекші, Тәжік
ауған шекарасында бір қадам артқа 
шегінбей, бейбіт өмірде басын бәйгеге 
тіккен ерлер құрмет пен қолдаудың 
барлығына лайықты.

Айта кетейік, патриоттық ісшарада 
ардагерсарбаздар аудан әкімі нің алғыс 
хатымен марапатталды. Соны мен қа тар 
аудан көлемінде таным дық және спорт
тық ісшаралар да ұйымдас ты рыл ды.

Ел жаңалықтары Кеңес

Кеңес отырысында көтерілген мә
се лелерге сәйкес жастарға бағыт тал
ған мемлекеттік бағдарла малардың 
орын далу барысы туралы, оның ішінде 
NEET санатындағы жастарды жұмыспен 
қамту, кәсіпкерлікке баулу бағытында 
атқарылған жұмыстар мен алдағы 
жоспарлар сөз болды. Сонымен бірге 
жастар мен жасөспірімдер арасында 
қылмыс пен құқық бұзушылықтың 
алдын алу, Қаракеткен және Мәдениет 
ауылдық округінде мемлекеттік жастар 
саясатын жүзеге асыру бойынша 
атқарылған жұмыстар мен алдағы 
міндеттер туралы мәселелер бойынша 
бөлім басшылары мен ауыл әкімдері 
хабарлама жасады. Бірнеше баяндама 
жасалғанымен, ешқайсысының көңілден 
шығар тұсы, «бәрекелді!» дейтіні 
жоқ. Жылдық жоспар, бір сарынға 
негізделген жұмыстар. Әрине аудан 
басшысы күткендей «ауыз толтырып 
айтарлықтай» жаңашылдықтың шеті 
көрінбеді. Көтерілген мәселе, айтылған 

сын барлығына қатысты. Әсіресе 
жастар арасындағы кәсіпкерлікті дамыту 
бағытындағы қайтарымсыз гранттардың 
да осал тұсы көп. Себебі жастар ұсы на
тын бизнес жобалардың бәрінде өзек
ті, тың инновациялық тақырып жоқ. Тек 
қазір қазақпен бірге жасап келе жат қан 
жаттанды мал шаруашылығы ғана өтімді 
болып тұр. Бұл тұста аудан бас шысының 
сын айтатынындай бар, ра сымен кә
сіп пен айналысамын деуші лер дің биз
нес жобалары мал шаруа шы лығының 
айналасынан ары аса ал май жүр. 

Бұл ретте аудан әкімі А.Есжанов 
кент және ауылдық округ әкімдеріне 
және тиісті бөлім, мекеме басшыларына 
бірқатар тапсырма берді. Атап айтқанда, 
NEET cанатындағы жастардың кәсіптік 
оқыту, қайта даярлау курстарынан өтуін 
қамтамасыз етіліп, жастарды мемлекеттік 
бағдарламаларға, кәсіпкерлік мақсатта 
өткізілетін гранттық конкурстарға қа
тысуын және жаңа инновациялық жоба
лардың үлесін арттыру бағытында 

жұмыстар жүргізуді, мүмкіндігі шектеулі 
балалары бар отбасыларды әлеуметтік 
және психологиялық қолдау шараларын 
ұйымдастырып, жастарды тұрақты 
жұмыспен қамту бағытында шаралар 
қабылдап, жастарға арналған несие 
беру туралы ақпараттарды әлеу меттік 
желілерде және елді мекендерде түсін
дірме жұмыстарын жүргізуді тап сырды.

Сондайақ аудан әкімі түнгі мез
гілде жасөспірімдердің атаанасыз бел
гіленген мерзімнен тыс уақытта жүру 
жағдайларының алдын алу жұмыстары, 
учаскелік инспекторлардың бекітілген 
аймақтары бойынша жастардың тізімін 
қалыптастырып, нақты шаралар атқа
руды, мектептер мен колледждерде 
жасөсіпірімдер арасында құқық бұзу
шылықтың алдын алу бағытында түсін
дірме жұмыстарын күшейтуді, жүргізуші 
куәлігінсіз көлік тізгіндеген жастар мен 
жасөспірімдерді анықтап, күнделікті 
тұ рақты түрде рейдтік шаралар 
ұйымдастыру қажеттігін де атап өтті.

Мұнан бөлек аудан басшысы 
Мемлекет басшысының тапсырмасына 
сай жастар саясаты туралы заңға өзге
рістер енгізіліп, елімізде 20232029 жыл
дарға арналған жеті бағыттан тұратын 
тұжырымдама әзірленгенін айтып, оған 
сәйкес ауыл жас та рын кәсіби тұрғыда 
дамытып, кәсіп кер лік арқылы әлеуетін 
кө теру қажеттігіне тоқталды. Енді осы 
орайда аудан дық кәсіпкерлік, өнеркәсіп 
және туризм бөлімі жастар арасында 
инновациялық жоба ларды жүзеге асыру 
бойынша жас кәсіпкерлер форумын 

өткізуі керек. Сон дайақ айтылған 
ұсыныстардың қатарында ауылдық 
жерлерде жылына кемінде 2 рет ауыл 
ақсақалдары мен жастардың бірлескен 
шараларын ұйым дастыру жайы да бар. 
Ал жұмыспен қамту орталығы, аудандық 
полиция бө лімі, денсаулық, білім 
салалары бойын  ша да жүйелі жұмыстар 
атқарылуы тиіс.

Айта кету керек, қазіргі таңда 
ауданда 14 пен 35 жас аралығында 10 
966 жас тіркелген. Мемлекеттік жастар 
саясатын қаржыландыруға 2023 жылға 
жергілікті бюджеттен 18 млн теңге және 
жастарды дамыту мен қолдауға 4,2 
млн теңге бөлінген. Мемлекеттік әлеу
меттік тапсырыс шеңберінде 3 жоба 
жүзеге асырылады деп күті луде. Деген
мен жастарды қолдау, мемле кеттік 
бағ  дар ламаларға тарту және кәсіп  пен 
айналысамын деушілерге кө мек қолын 
созу толастамауы керек. Әсіресе жоға
рыда айтқанымыздай, жастар ұсы натын 
бизнес жобалардың жаңа шыл дыққа ба
ғыт талуы да қадағалануы қажет. 

Жалпы, жалыны бойында, көзінде 
оты бар жігерлі жастарды қолдау, бағыт 
беретін бағдаршамы болу – аға буынның 
міндеті. Үлкені ақылшы, жастары қол
ғанат болған елде тектілік тұғырдан түс
пейтіні анық. Ал бүгінгі жиында креативті 
ой мен нақты тұжырым айта алмаған 
азаматтарды алда сын сағаты күтіп тұр. 

нұржамила аЛМаСҚЫзЫ

Жастардың болашағына жанашырлықпен қарайық

апта басында аудан әкімі асқарбек есжановтың 
төрағалығымен аудан әкімі жанындағы жастар ісі жөніндегі 
кеңес отырысы өтті. Мақсат – аудандағы жастар саясатын 
жүзеге асыру бағытындағы жұмыстарды талқылау, 
таразылау, сарапқа салу. Жиынға аудан басшылығы, 
мекеме, бөлім басшылары және кент, ауыл әкімдері 
қатысып, күн тәртібіне төрт мәселе ұсынылды. «айтылған 
сөз көп, ал іс жүзінде ше?» деген сұрақ барлығымызды 
алаңдататыны белгілі. Тарқатайық...

Ер жігіт – елдің қорғаны

Бүгін – қазақстандықтарға тәжік-ауған шекарасындағы 
қарулы қақтығыстарға қатысуға пәрмен берілген күн. атаулы 
күнде аудан әкімі асқарбек есжанов тәжік-ауған соғысына 
қатысқан ардагерлерді қабылдап, оларға құрмет көрсетті. 
ерлік пен патриоттық дәріптелген іс-шарада асқарбек 
Темірбекұлы ардагер-сарбаздардың шекара сапындағы 
қалтқысыз қызметі бүгінгі жастарға үлгі болатынын жеткізді.

ПремьерМинистр қазақстандық отынды көрші 
елдерге заңсыз шығаруға әлемдік нарықтағы ахуал 
ықпал етіп отырғанын атап өтті. Оның сөзінше, көрші 
елдерде дизель мен бензиннің бағасы айтарлықтай 
жоғары. 

– Ашық экономика жағдайында тауарлар 
бағасы қымбатырақ елге қарай өтеді. Әрине біз 
шекараны жаба аламыз. Негізінде бізде жанар
жағармай материалдарын теміржол және авто
мобиль көлігімен шығаруға тыйым салынған. 
Сондайақ бұл бағаны тежеуге айтарлықтай әсер 
етіп отыр. Егер мұндай тыйым болмаса, онда 
жанаржағармай материалдарының шығарылуы 
бүгінгіден әлдеқайда көп болар еді. Бірақ кез келген 
тыйым салу шаралары уақытша ғана әсер етеді, 
ұзақмерзімді перспективада олар тиімсіз, – деді 
Әлихан Смайылов. 

Үкімет басшысы қазіргі уақытта шекарада 
жанармайды заңсыз шығару әрекеттерінің жолын 
кесу жұмыстары тұрақты түрде жүргізілетінін айтты. 
Ол көлікке қосымша жанармай бактары орнатылып, 
адамдар жанармайды тіпті канистрлерге құйып, 
шығарып жатқанын айтады. 

– Әрине бәріне айыппұл салып, жауапқа тартуға 
болады. Біз мұндай қадамдарды қолға алып, 
жауапкершілікті күшейтуге бағытталған заңнамаға 
өзгерістер енгіземіз. Сонымен қатар заңсыздыққа 
жол ашатын экономикалық қызығушылықтарды 
төмендетуіміз керек, яғни баға алшақтығын қысқарту 
керек, – деді ПремьерМинистр.

Айта кетейік, 31 қаңтардан бастап Қазақстан 
аумағынан жанаржағармай өнімдерін заңсыз 
алып кетудің 288 дерегі тіркелген. Ел аумағынан 
бензинді, дизель отынын және мұнай өнімдерінің 
кейбір түрлерін автомобиль көлігімен әкетуге 
тыйым салынған сәттен бастап, мемлекеттік кірістер 
органдарымен мұнай өнімдерін үшінші елдерге 
заңсыз әкетудің 94 фактісі анықталған, олар 
бойынша сотпен 1,5 млн теңгеден астам айыппұл 
салынып, 2 341 литр бензин мен 25 335 литр дизель 
отыны тәркіленген.

ЕАЭО мемлекеттерімен шекарада  63 мың 
литрден астам (63820 л) жанаржағармай өнімдерін 
шығарудың 194 фактісі анықталған. ҚР ҚМ 
Мемлекеттік кірістер комитеті жоғарыда көрсетілген 
тыйым (31.01.2023ж.) күшіне енген күннен бастап, 
электрондық декларациялаудың «АСТАНА1» 
ақпараттық жүйесінде мұнай өнімдерін кедендік 
декларациялауға жол бермеу үшін тиісті шараларды 
қабылдаған. Осы шектеуге қатысты әкімшілендіру 
жұмыстары тұрақты негізде  алты айлық тыйым 
салу кезеңінде жүзеге асырылады.

Бүгінде өңірлік штабтарға жасанды жанар
жағармай тапшылығын болдырмау үшін мұнай 
базаларына тексеру жүргізу тапсырылды. Жалпы, 
ел бойынша дизель отынының жиынтық қоры 308,56 
мың тоннаны құрайды, бұл 1 қаңтардағы қормен 
салыстырғанда 59 мың тоннаға артық. Сонымен 
қатар кейбір өңірлерде жекелеген жанармай құю 
станцияларында дизель отынын сатуда шектеулер 
байқалады. Осыған байланысты ЖЖМ ішкі нарығын 
қамтамасыз ету үшін өңірлік штабтарға (ЖАО, БҚДД, 
МКД, ЭТД, ТМРД) ЖЖМ жасанды тапшылығын 
тудырмау мақсатында өңірлік мұнай базаларын 
комиссиялық тексеру жөнінде шаралар қабылдау 
қажет. Бұзушылық фактілері болған жағдайда 
тиісті мемлекеттік органдарға нарық субъектілерінің 
бәсекелестікке қарсы немесе доминантты әрекеттері 
бойынша тергеу жүргізу тапсырылды.

ерлан анУаРҰЛЫ

ГазеТіМіздің өТкен СанЫнда 
ЖанаР-ЖағаРМай ҚҰнЫнЫң 
ҚЫМБаТТайТЫнЫн ЖазғанБЫз. апТа 
БаСЫндағЫ ҮкіМеТ оТЫРЫСЫнан 
кейін ЖУРнаЛиСТеРдің СҰРаҚТаРЫна 
ЖаУап БеРГен ҚР пРеМьеР-МиниСТРі 
ӘЛихан СМайЫЛов дизеЛь оТЫнЫ 
Мен Бензин БағаСЫн көТеРУ 
ҚаЖеТТіЛіГінің СеБепТеРі ТУРаЛЫ, 
Сондай-аҚ ЖанаР-ЖағаРМай 
МаТеРиаЛдаРЫн шеТеЛГе заңСЫз 
шЫғаРУға ЖаУапкеРшіЛікТі кҮшейТУ 
ЖоСпаРЛаРЫ ТУРаЛЫ айТТЫ.

Өңірлердегі мұнай базаларына 
тексеріс жүргізіледі



Жетісай қаласындағы медициналық оқу 
орнынан білім алған Сандуғаш еңбек жолын 
2003 жылы аудандық ауруханада бастапты. 
Бес жылдай аудандық аурухананың қабылдау 
бөлімінде мейірбике болған ол жұмыста 
табандылығымен һәм жауапкершілігімен 
дараланды. Осылайша басшылық құрам ақ 
халатты абзал жанды 2007 жылы «Хирургия» 
бөліміне кезекші мейірбике етіп ауыстырады. 

Бас дәрігердің бұл бөлімге Сандуғашты 
кезекші мейірбике етіп тағайындайтындай жөні 
бар, себебі мұнда көбіне күрделі жағдайдағы 
науқастар түсетін, ал оларды дертінен 
айықтыруға жұмыс жасайтын мамандар 
бойында бірінші кезекте біліктілік пен 
жауапкершілік болуы керек. Бүгінгі сұхбатта 
оның бойында бұл қос қасиеттің барын оңай 
аңғардық. Сөзі нық, жұмысы жүйелі, арнайы 
отырып сұхбат беруден де бас тартты, 
қарсы болатындай реті бар, себебі хирург 
тағайындаған күнделікті жұмысын жасайтын 
уақыт еді. Бөлімдегі науқастардың бірінің қан 
қысымын өлшесе, енді біріне кеңес беруде. 
«Дәрігердің сөзі де шипа» деген нақылдың 
мағынасына кезекші мейірбике мен науқастар 
арасындағы диалог барысында тағы бір мәрте 
көз жетті.

Сандуғаш Байкенова – жалағаштықтардың 
денсаулығын күзетуде уақытпен санаспай 
еңбек ететін абзал жандардың бірі де бірегейі. 
Оның жұмысы таңғы сағат 7:30да әріптесінен 
кезекшілікті қабылдаудан басталады. Содан 
кешкі 20:00ге дейінгі уақыты мұндағы 
науқастарға емдом жүргізумен өтеді. Кейде 
күрделі науқастар бір күнде көптеп түсіп 
жатса, оның уақытпен санаспауына тура 
келеді, алайда антына адал жан «менің 
уақытым таңнан кешке дейін» деп бұлданып 
көрмепті. Керісінше «Дәрігер қай уақытта да 
қиын жағдайға дайын болуы керек» дейді ол. 

– Иә, дәрігер расында қай уақытта да 
қиын жағдайға дайын болуы керек. Себебі 
біз тікелей адамдардың денсаулығына 
жұмыс жасаймыз. «Хирургия» бөліміне 
қандай науқастар түсетінін айтпаса да жақсы 
білесіздер, біз оларды тексеріп, емдом 
жүргіземіз, күрделі жағдайдағы науқастарды 
отаға да біз дайындаймыз. Бастысы, жасап 
жатқан еңбегіміз еш кеткен кездер болған жоқ. 
Барынша жалағаштықтардың денсаулығын 
күзетуге тырысамыз және бұл бағыттағы 

жұмысымыз өз жемісін беруде. Біз үшін 
науқастың дертінен айыққанын көруден бақыт 
жоқ. Науқастың емдомын алып, отбасына 
аманесен оралғанын көргенде өзіміздің 
еңбегімізге марқайып қаламыз, мен үшін одан 
артық бақыт жоқ, адамдардың бізге жаудырған 
алғысы бойдағы жауапкершілікті еселейді, – 
дейді Сандуғаш Рахымбекқызы. 

2013 жылы бөлімге 4 науқастың күрделі 
жағдайда түскені кезекші мейірбикенің әлі 
күнге дейін көз алдында. Ақ халатты абзал жан 
барлығының өмірін ажалдан арашалағысы 
келеді, бірақ іште мейірбикеден бір өзі, 
алайда барлық науқасты отаға дайындау 
қажет, абырой болғанда күндіз кезекшілікті 
тапсырған әріптесі де оның қасына көмекке 
келеді. Осылайша бірігіп, 4 науқасты отаға 
дайындайды, барлығына ота сәтті жасалып, 
кейін науқастар аманесен отбасына оралыпты. 
Бұдан олардың бойындағы жауапкершіліктен 
бөлек ұжымның ауызбіршілігін де оңай 
аңғардық. Міне, осылайша көлік апатына 
түскен жерлестеріміз аман қалыпты. 

Кейіпкеріміз жайында толығырақ білу 
үшін әріптестерін де, ондағы науқастарды 
да әңгімеге тарттық, бәрінің айтатыны 
бір сөз. Абзал жандар оның бойындағы 
жауапкершілігін, науқастарға жанашырлығын 
тілге тиек етсе, ем алушылар оның қолы жеңіл 
деп мақтай кетті. Кез келген адамның артынан 
мұндай жақсы әңгіме ермейді, елдің берген 
бағасы оның абыройын арттырады, жұмысына 
шабыт береді, өзі де жоғары бағаға лайық еді. 

Қазір Сандуғаштың жетістігін бір еңбекпен 
айтып тауысу мүмкін емес, аудан әкімінің, 
«Amanat» партиясының бірнеше рет алғыс 
хатымен, құттықтауымен марапатталды, 
былтыр аудан бойынша мейірбикелер 
арасында «Ең үздік мейірбике» номинациясы 
да өз иесін тапты. Ол тағы да осы Сандуғаш 
Рахымбекқызы болатын.

Кейіпкеріміз қазір мұнда 20ға жуық науқас 
жатқанын айтады. Көбіне мұнда жол апатынан 
зардап шеккендер жеткізіледі екен. Антына 
адал абзал жандар олардың тәулік бойы 
денсаулығын күзетіп, дертінен айықтырады, 
бұл бағыттағы ұжымның ісі нық, жұмысы 
жүйелі. 

ерлан СозаҚБаев

Әлеумет

Қызылорда облысы Жалағаш ауданы аққұм 
ауылдық округі әкімінің сайлауына үміткер костанбаев 

нурлан Мирамбековичтың 2023-2027 жылдарға арналған 
сайлауалды бағдарламасы

Қызылорда облысы Жалағаш ауданы аққұм 
ауылдық округі әкімінің сайлауына үміткер асанбеков 

алтынбек өмірбекұлының 2023-2027 жылдарға арналған 
сайлауалды бағдарламасы

Қызылорда облысы Жалағаш ауданы аққұм 
ауылдық округі әкімінің сайлауына үміткер шынжыров 
Бауржан Серікұлының 2023-2027 жылдарға арналған 

сайлауалды бағдарламасы

өмірбаяны

Мен Костанбаев Нурлан Мирамбекович 
1987 жылы 22 қазанда Қызылорда об
лысы Жалағаш ауданы Мәдениет ауы
лында дүниеге келдім. Ұлтым – қазақ. 
Білімім – жоғары.

2006 жылы Қызылорда қаласындағы 
Қызылорда экономика және құқық кол
леджін құқықтану мамандығы бойынша бі
тіріп, заңгер біліктілігін алдым.

20062007 жылдары Алматы қаласы 
Еңбекші қазақ ауданында әскери боры
шымды өтедім.

2011 жылы «Қазтұтынуодағы» 
Қарағанды экономикалық университетін 
«Құқықтану, мамандандыру», «Экономика 
саласын құ қықтық реттеу» мамандығы 
бойынша бі тіріп, құқықтану бакалаврын 
алдым.

Еңбек жолымды 2008 жылдың 25 нау
ры зынан бастап «Нұрдәулет күзет» ЖШС
да күзетші болып бастадым. 

2008 жылдың сәуіржелтоқсан айлары 
аралығында Қазақстан Республикасы ішкі 
істер министрлігінің училищесі, Қызылорда 
облыстық Ішкі істер департаментінде тың
даушы;

20092011 жылдары  Қызылорда облы
сы Жалағаш аудандық ішкі істер бөлімін де 
учаскелік полиция инспекторы;

2014 жылдың мамырқыркүйек айлары 
аралығында «КСпецТрансСервис» ЖШС
да қауіпсіздік қызметінің инспекторы 
қызметтерін атқардым.

2015 жылы Аққыр ауылдық округі әкі
мінің аппаратында бас маман;

2015 жылдың желтоқсан айынан бас 
тап Мәдениет ауылдық округі әкімінің 

аппа  ратында бас маман қызметін атқарып 
келемін.

Отбасылы, 2 ұл 1 қыз тәрбиелеудемін.

Сайлауалды бағдарламасы

1. Президенттің, облыс, аудан әкі
мінің саясатын жүзеге асыра отырып, ау
да нымыздың әлеуметтікэкономикалық 
жағ дайын көтеру, соның ішінде ауылы
мыздың экономикасын көтеруге баса 
назар аударып, әрбір жанұяның мұң
мұқтажы мен ұсыныстарына әр уақытта 
мұқият көңіл бөліп, пікірлерімен санасып, 
олардың өтініштерінің мүмкіндігінше оң 
шешілуіне ықпал етемін.

2. Ауылдарда балалар тәрбиесіне, 
бі лім және денсаулық сақтау саласына 
көңіл бөліп, мәдениет пен спорттың, ауыл
ша руашылығының дамуына, нәти желі 
жұмыспен қамтуды және жаппай кәсіп
кер лікті дамытуға арналған бағдарла ма
ның орындалуына  жағдай жасауға ықпал 
етемін.

3.  Ауылдардың әлеуметтік жағынан аз 
қамтылған отбасыларының, көпбалалы 
аналардың мұңмұқтажын үнемі назар да 
ұстау мақсатында құзырлы органдарға 
өткір мәселелер қойып, шешімін табуына, 
ауыл жастарының бос уақытында 
мәдени, қоғамдық жұмыстармен, спортпен 
шұғылдануына, жұмыссыз азаматтарды 
жұмысқа тартуға ықпал етемін.

4. Ауылда учаскелік полиция қызмет
кері мен ақсақалдар алқасы және жер
гілікті қоғамдастық төрағаларымен бір
лесе отырып, жастар тәрбиесіне көңіл 
бөліп, қоғамдық тәртіптің сақталуын, 
ауыл дардағы көше тазалығына мән беру, 

күлқоқыстарды арнайы тиісті орындарға 
шы ғару, санитарлықтазалық нормаларын 
сақтауды ұйымдастырамын.

5. Ауылдық округтегі аяқ су мәселесін 
шешу,  электр желілеріне жөндеу жұмыс
тарын жүргізу, елді мекендегі жайылым
дық жерлерді кеңейту жұмыстарын жасау.

5. «Дипломмен ауылға» жобасы және 
жергілікті бизнес субьектілерінің қол дауы 
арқылы ауылға жас мамандарды тұрақ
тандыру бағытында жұмыс жасай мын.

6. Аққұм ауылдық округінде жалпы 
еліміз бойынша жүргізіліп жатқан саяси, 
мәдени әлеуметтік шараларды кеңінен 
насихаттау, ауыл халқымен бірлесе отырып 
өзекті мәселелерді шешу бағытында тиісті 
жұмыстарды өз деңгейінде жүргізу.

Құрметті аққұмдықтар!
Алдағы Аққұм ауылының әкімін сай

лауда маған сенім артып, дауыс бер
сеңіздер, жоғарыда көрсетілген сай лауал
ды бағдарламамды қысқа уақыт ішін де 
жүзеге асыруға дайынмын.

аудандық сайлау қоры 
қаражатының есебінен төленді

өмірбаяны

Мен Шынжыров Бауыржан Серікұлы  
1989 жылдың 24 тамызында Қызылорда 
облысы Жалағаш ауданы Аққыр 
ауылында  дүниеге келдім.    

 Еңбек жолымды 2012 жылдың тамыз 
айынан бастап 2012 жылдың желтоқсан 
айы аралығында Жалағаш ауданының 
төтенше жағдайлар бөлімінде жастар 
практикасынан өттім.

2013 жылы 13 қаңтардан бастап 2013 
жылдың 30 қазан аралығында «Аққыр 
ауылдық округі әкімінің аппараты» 
коммуналдық мемлекеттік мекемесінде 
уақытша ісжүргізуші;

2016 жылдың 3 қаңтарынан бастап 
«Аққыр ауылдық округі әкімінің аппараты» 
коммуналдық мемлекеттік мекемесінде 
бас маман қызметін атқарып келемін.

Мен және менің жақын туысқандарым 
қылмыстық жауапкершілікке тартылмаған.

Сайлауалды бағдарламасы

Мен Аққұм ауылдық округі әкімі 
қызметіне сайлансам, елді мекеннің 
гүлденіп өркендеуіне, әлеуметтік
экономикалық жағдайының дамуына зор 
үлесімді қосамын.

1. Елді мекеннің әлеуметтік
экономикалық  жағдайын  көтеруге  баса 
назар аударып, әрбір отбасының мұң
мұқтажы мен ұсыныспікірлеріне көңіл 
бөліп, олардың өтініштерінің мүмкіндігінше 
оң шешілуіне ықпал етемін.

2. «Нәтижелі жұмыспен қамту және   

жаппай  кәсіпкерлікті   дамыту» бағдар
ламасы аясында жұмыссыздықты азайту 
үшін ауыл тұрғындарына мемлекет тара
пынан берілетін қайтарымсыз грант тар 
және төмен пайызбен несие алуларына 
жұмыс жасап, шағын кәсіп керлікті 
дамытуға күш саламын.

3. Елді   мекен    көшелеріне    кезеңке
зеңімен    асфальт    төселуін, жөнделуін 
және күтіп ұсталуын қамтамасыз етемін.

4. Ауылдық  округте  балалар  
тәрбиесіне,  білім  және денсаулық сақтау, 
мәдениет және спорт саласының дамуына 
ықпал етемін.

5. Мемлекеттік «Жасыл ел»  бағдар
ламасы  аясында  ауылдық  округте көр
кейтукөгалдандыру жұмыстарын жүйелі 
түрде жүргіземін.

6. Ауылдық қоғамдастық жиыны 
мүшелері және ауыл ақсақалдарымен 
бірлесе отырып, елді мекендегі мәселе
лердің оң шешілуіне жұмыс жасаймын.

Сонымен қатар учаскелік полициямен 
бірге қоғамдық тәртіптің сақталуын, сани
тарлықтазалық нормаларын сақтауды 
ұйымдастырамын.

Негізі барлық ауылдағы мә се лелер 
бірбіріне ұқсас. Оған күн  де лікті тіршілік 
көздерімен қам  тамасыз ету, тұрғын үй 
шаруа шы лығының мәселелері кіреді. 
Ауыл дағы ең басты мәселенің бірі – 
жұ мыспен қамту, жаңа жұмыс орын
дарын ашу. Осы тұста жеке және шағын 
кәсіпкерлікті дамыту, ая сын кеңейту 
үлкен маңызға ие. Осы орайда кәсіп
керлерге барлық мемлекеттік бағ
дарламаны түсіндіріп, кәсібін да мыту 
арқылы жаңадан жұмыс орын дарын 

құруға көмектесемін. Сонымен қатар үй 
шаруа шы лығындағы тұрғындардың үле
сін арттырып, өзөзін жұмыспен қам
тығандардың санын арттыруға жұмыс 
жасаймын. Ауылдағы негізгі жұмыс орын
дары – әлеу меттік нысандар, мектептер 
мен ба лабақшалар. Маңызды әлеуметтік 
нысандардың бірқалыпты жұмысына баса 
назар аударамын.

Құрметті сайлаушылар!

Ел үшін еңбек етіп, қызмет атқар саң, 
содан артық абырой жоқ. Менің басты 
ұстанымым да осы. 

аудандық сайлау қоры 
қаражатының есебінен төленді

өмірбаяны

Мен Асанбеков Алтынбек Өмірбекұлы  
1990 жылы 2 маусымда Қызылорда 
облысы Жалағаш ауданы Жалағаш 
кентінде дүниеге келдім.   

Білімім жоғары. 2007 жылы Қызылорда 
қаласындағы Қорқыт ата университетінің 
политехникалық факультетіне оқуға түсіп, 
2012 жылы аталған оқу орнын инженер
гидротехник мамандығымен аяқтадым. 
Қызылорда қаласындағы «Болашақ» 
университетінде «Құқық және экономика» 
мамандығы бойынша сырттай оқыдым. 

 Еңбек жолымда алғаш 2012 жылы 
қазан айында өз мамандығым бойынша 
«Қаз сушар» Республикалық мемлекеттік 
кәсіп орынның «Жалағашсушар» өндірістік 
учас кесіне техник болып орналастым.

20122014 жылдары аралығында 
инженергидрометр,

20142016 жылдары аралы ғында «Су 
пайдалану» бөлімінің басшысы қызметін 
атқардым.

2016 жылдың сәуір айында Жалағаш 
ау дандық ауыл шаруашылығы бөліміне 
жұ мысқа ауысып, 2018 жылдың тамыз 
айы на дейін бас маман қызметін 
атқардым.

20182019 жылдары ара лығында егін 
және мал шаруашылығы сек торының 
меңгерушісі қызметін атқардым.

2019 жылдың мамыр айынан бастап 
Аққұм ауылдық округі әкімі қызметін 
атқарып келемін.

Сайлауалды бағдарламасы

1. Ауылдық округ әкімінің құзіретін 
пайдалана отырып, округ тұрғындарының 
жағдайын дамыту бағытында тұрақты 
жұмыс атқару. 

2. Уақыт талабына сай жергілікті 
өзінөзі басқаруды дамыту бағытында 
жұмыс жасап, жергілікті жерде қоғамдық 
бақылауды енгізу арқылы ауылдағы 
ахуалға ауыл тұрғындарының ықпалын 
арттыруға қол жеткізу.

3. Жұқпалы мал ауруларының алдын 
алуда қолданыстағы мал қорымдарын 
қалыпқа келтіру.

4. Төменгі пайызды несиелер арқылы 
шағын және орта кәсіпкерлікті дамыту. 

5. Шаруа қожалықтардың жұмы сы
ның уақыт талабына сай ұйымдас ты
рылуын қадағалай отырып, мал басын 
асылдандыру, мал бордақылау алаң
дарын ашып, шаруашылықтың тиім ділігін 
арттыру мақсатында жұмыстар жүргізу. 

6. Ауыл тұрғындарына әлеуметтік 
көмек көрсету жұмыстарын қадағалау. 
Аз мөлшерде қамтамасыз етілген отба
сылардың, қарттар мен мүгедектердің 
тұрмыс жағдайларын тұрақты түрде 
назарда ұстау. 

7. Ауыл мәдениетінің дамуына, абат
тандыру мен көгалдандыру жұмыстарын 
тұрақты түрде жүргізу.

8. Ауыл ішінде орналасқан шағын және 
орта кәсіпкерлерді қолдау, шаруа немесе 
фермер қожалықтарын ұйымдастыруға, 
кәсіпкерлік қызметті дамытуға және 
жаңа жұмыс орындарының ашылуына 

жәрдемдесу.
9. 2024 жылға дейін З.Лекеров, 

Х.Сарбасов, Аққұм және кезеңкезеңімен 
қалған көшелерге күрделі жөндеу 
жұмыстарын жүргізу.

10. Қ.Бекенов, З.Лекеров, Абай, Е.Тү
мен баев, М.Нұрқожаев, И.Мұстаяпов кө
ше лерін толық жарықтандыру мәселесі 
тұр. Осы жұмыстардың шешілуі бойынша 
ауыл кәсіпкерлерімен тиісті жұмыстарды 
атқару.

 
Құрметті сайлаушылар!

Ауыл дамыса, қараша халықтың әл
ауқаты көтерілері сөзсіз. Сондықтан 
Аққұм ауылының әлеуметтік әлеуетін 
арттыру менің азаматтық және қызмет
тік парызым болып қала береді. 
Сенім деріңізді ақтауға тырысамын!

аудандық сайлау қоры 
қаражатының есебінен төленді

Маман мерейі

Антына адал 
абзал жан

«Ұмытпасам, 2013 жыл болуы керек» деп 
бастады ол әңгімесін. денсаулық сақтау 
саласында 20 жылдық тәжірибесі бар 
Сандуғаш Рахымбекқызының өткен шаққа 
сәл шегініс жасайтындай реті бар еді, себебі 
екеуара жасалған диалог барысында ол 
саланың қызығы мен қиыншылығын қоса 
қамтыған болатын. 

Сыбайлас жемқорлық – заман ағысымен 
бірге өсіп, мол қаражат және қоғамдық бәсекелес 
пайда болған жерлерге тамырын жайып, бүгінгі 
күнге дейін жойылмай отырған аса қатерлі 
кеселдің бірі. Бұл кесел дамушы елдердегідей 
біздің жас мемлекетімізге де орасан зор нұқсан 
келтіріп отыр. ҚР «Сыбайлас жемқорлыққа 
қарсы күрес туралы» Заң талабының аясында 
жемқорлыққа қарсы ісәрекеттер әр салада 
жүзеге асырылуда. Әсіресе халық парақорлық 
дертімен жие бетпебет келеді. Сондықтан 
кез келген ортада пара беру мен пара алудың 
жолын кесуде бүкіл қоғам болып белсенділік 
танытуымыз керек. 

Парақорлық мемлекеттік органдардың тиісті 
қызмет атқаруына кері әсерін тигізіп, беделіне 
нұқсан келтіреді, заңды қағидаларды теріске 
шығарып, азаматтардың конституциялық 
құқықтары мен заңды мүдделерінің бұзылуына 
түрткі болады. 

ҚР «Сыбайлас жемқорлыққа қарсы іс
қимыл» заңына сәйкес, сыбайлас жемқорлықпен 
күресті барлық мемлекеттік органдар мен онда 
қызмет атқаратын лауазымды тұлғалар жүргізуі 
тиіс. Мемлекеттік органдардың, ұжымдардың, 
жергілікті өзінөзі басқару органдарының 
басшылары өз өкілеттігі шегінде кадр, бақылау, 
заңгерлік және өзге де қызметін тарта отырып, 
заң талаптарының орындалуын қамтамасыз 
етуге міндетті.

Әрине сыбайлас жемқорлық дәрі беріп 
емдейтін сырқат емес. Айналасындағы, 

салауатты, таза және сау ортаны шарпып, 
тыныстіршілігін тарылтатын, заңсыз 
әрекеттермен қоғамдық ортаны және 
мемлекеттік органдардың, ұйымдардың, дара 
кәсіпкерлердің, азаматтардың қызмет етуіне 
қатер төндіретін қауіпті дертті болдырмаудың 
басты тетігі халықтың өзінде. Бұл дерттің 
алдын алып, қоғамға таралу жолдарын кесіп, 
оның ұлғаюына жол бермеу керек. Ол үшін 
аталған дертке бірлесіп атсалысып, қарсы 
жұмылуымыз қажет. Сонда ғана ел мүддесі үшін 
зор үлес қосатынымыз және халық сенімінен 
шығатынымыз анық.

Сыбайлас жемқорлық әрекеттері бойынша 
тиісті шара қолданудың негізі ол азаматтардың 
арызшағымы. Мемлекеттің әрбір азаматы 
Қазақстан Республикасының Конституциясы 
және заңдарын сақтауға, басқа адамдардың 
құқықтарын, бостандықтарын, абыройы 
мен қадірқасиетін құрметтеуге міндетті. 
Жемқорлықты жоюды мақсат еткен төтенше 
жағдайлар бөлімі де Жолдауда берілген 
тапсырмалардың, заңнамалардың талапқа сай 
орындалуына жұмыс жасайды.

Темірлан ТіЛеУБеРГен,
аудандық төтенше жағдайлар бөлімі 

бастығының міндетін атқарушы,
азаматтық қорғау капитаны  

Жемқорлыққа жол жоқ

Құжат

өмірбаяны

Мәлік Нұржан Дәулетбекұлы 1993 жылы 
26 шілдеде Қызылорда облысы Жалағаш 
ауданы Аққыр ауылында дүниеге келген. 
2011 жылы Жалағаш ауданы  Аққыр ауылдық 
округіндегі №188 орта мектебін бітіріп, 
Қорқыт ата атындағы Қызылорда мемлекеттік 
университетінің колледжіне оқуға түскен. 2014 
жылы Қорқыт ата атындағы Қызылорда 
мемлекеттік университетінің колледжін 
«Электрондық есептеу техникасы мен 
бағдарламалық қамтамасыз ету» мамандығы 
бойынша бітірген. 

2014 жылдың 14 маусымынан бастап 
Аққыр ауылдық округі әкімдігінен жастар 
тәжірибесінен өткен. 20152019 жылдары  
«Болашақ» университетінің сырттай бөлімінде 
«Мемлекеттік жергілікті өзінөзі басқару» 
мамандығын алып шыққан. 2015 жылдан  
2017 жылға дейін Мақпалкөл ауылдық округі 
әкімі аппаратының жетекші маманы болып 
еңбек етті. Ал 2017 жылдың 2 қарашасынан 
бастап 2022 жылдың 4 мамырына   дейін  бас 
маман қызметін атқарды. 

2022 жылдың 4 мамырынан бастап 
Жалағаш аудандық  дене  шынықтыру  және  
спорт  бөлімінде  бас маман. 2023 жылдың  
қаңтар  айынан бастап  Жалағаш аудандық  
мәдениет  және спорт бөлімінің  спорт, дене  
шынықтыру  және  әкімшілік секторының  бас 
маманы, ақпан айынан бастап аудандық  
мәдениет және спорт бөлімінің мәдениет және 
тілдерді дамыту секторының бас маманы  
болып қызмет атқарып келеді. Отбасылы. 

Сайлауалды бағдарламасы

1. Мемлекеттік саясатты жүйелі түрде 

жүзеге асырумен қатар ауылдың әлеуметтік
экономикалық жағдайын көтеріп, әрбір 
отбасының ұсыныстары мен талаптілегіне 
мұқият көңіл бөліп, пікірлерімен санасып, 
олардың өтініштерінің мүмкіндігінше оң 
шешімін табуына жұмыс жасаймын.

2. Ауылда білім, денсаулық сақтау 
секілді бірқатар саланың серпін алуына бар 
мүмкіндікті жасай отырып, мәдениет пен 
спорттың, ауыл шаруашылығының дамуына 
жағдай жасауға  ықпал етемін.

3. Ауылдың әлеуметтік жағынан аз 
қамтылған отбасыларының, көпбалалы ана
лардың мәселесін де назардан тыс қал
дырмай, олардың шешімін табуына жұмыс 
жасай отырып, ауыл жастарының бос уақытын 
тиімді пайдалануы үшін мәдениқоғамдық 
жұмыстармен, спортпен шұғылдануына, 
жұ мыссыз азаматтарды жұмысқа тартуға 
ықпал етемін. Жастар тәрбиесіне көңіл 
бөліп, қоғамдық тәртіптің сақталуын, ауыл
дағы көше тазалығына мән беру, күл
қоқыстарды арнайы тиісті орындарға шығару, 
санитарлықтазалық нормаларын сақтауды 
ұйымдастыруды негізгі міндетім деп білемін. 

4. Мырзабай ахун ауылында учаскелік 
полиция қызметкері мен ақсақалдар алқасы 
және көше комитеті төрағаларымен бірлесе 
отырып, қоғамдық тәртіптің сақталуына 
жауапкершілікпен қараймын. 

5. «Дипломмен ауылға» бағдарламасы 
шеңберінде өңірге жас әрі білікті мамандарды 
тарта отырып, олардың тұрақты жұмысқа 
орналасып кетуіне жұмыс жасаймын.

6. Кәсіпкерлік саласында серпін қалып
тастыру ауыл әлеуетін көтеруге себепші 
болатынын жақсы білемін. Сондықтан ауыл 
тұрғындарының мемлекеттік бағдарламалар 
шеңберінде шағын несиелерге қол жеткізу 

арқылы іс бастауына жұмыс жасаймын. 
7. Мырзабай ахун ауылында жүргізіліп 

жатқан саяси, мәдениәлеуметтік шараларды 
кеңінен насихаттау, ауыл халқымен бірлесе 
отырып өзекті мәселелерді шешу бағытында 
тиісті жұмыстарды өз деңгейінде жүргізу де 
негізгі міндетім деп білемін. 

8. Ауылда ауыз суға, аяқ суға халықтың 
қолжетімділігін толыққанды қамтамасыз 
ете отырып, бұл бағытта бірқатар мәселенің 
шешімін табуына жұмыс жасаймын.

Қадірлі сайлаушылар!

“Ауыл – ел тірегі” демекші, ауыл халқының 
әлеуетін жақсарту мемлекет саясатының 
басты міндеті деп білемін. Сондықтан 
ауылды көркейту менің де басты жұмысым 
бола бермек. Алдағы сайлауда сіздердің 
қолдауларыңызды күтемін!

аудандық сайлау қоры 
қаражатының есебінен төленді

Қызылорда облысы Жалағаш ауданы Мырзабай ахун
ауылдық округі әкімінің сайлауына үміткер Мәлік нұржан 

дәулетбекұлының 2023-2027 жылдарға арналған 
сайлауалды бағдарламасы

Қызылорда облысы Жалағаш ауданы Мырзабай ахун
ауылдық округі әкімінің сайлауына үміткер Тауыпбаев 

Галым камидиновичтың 2023-2027 жылдарға арналған 
сайлауалды бағдарламасы

Қызылорда облысы Жалағаш ауданы Мырзабай ахун
ауылдық округі әкімінің сайлауына үміткер Әбсаттаров 

Жомарт Серікбайұлының 2023-2027 жылдарға арналған 
сайлауалды бағдарламасы

өмірбаяны

Менің өмірлік ұстанымым: Сөзбен емес, 
іспен нәтиже көрсету. Әкім болу мен үшін 
абырой емес. Менің абыройым – халқымның 
бірлігі, татулығы мен ауылымының жақсы 
жағдайда болуы.

Мен Тауыпбаев Галым Камидинович 
Мырзабай ахун ауылында 1976 жылы 
туылдым. Ауылымыздың білім ордасы 
№122 орта мектебінде білім алдым. 
Жоғары оқу орнын бітіріп, түрлі салаларда 
жұмыс жасадым, тәжірибе жинақтадым. 
Соңғы уақытта кәсіпкерлікпен айналысып, 
егін ектім. Жер ананың берген несібесін 
жинақтап, біршама ауыл тұрғындарын 
жұмыспен қамтыдым, әлеуметтік жағынан 
аз қамтылған отбасыларға қайырымдылық 
жұмыстар мен мәдени, қоғамдық іс
шараларға қолдау көрсеттім.

Ауылымның әрбір тұрғынымен және 
әлеуметтікэкономикалық жағдайымен то
лық таныспын. Мырзабай ахун ауылының 
тұрғындары – әрдайым өзінің ынтымағын 
сақтаған, ата жолдан таймаған, ауызбіршілік 
пен ұйымшылдықты қатар ұстаған халық. 

Сайлауалды бағдарламасы

Құрметті ауылдастар! Қадірлі ағайын! 
Биылғы ауыл әкімі сайлауына түсіп, 
өздеріңіздің сенімдеріңізге ие болып жатсам, 
ауылдағы күрмеуі шешілмеген мәселелердің 
оң шешімін табуына атсалысқым келеді.

1. Мәдени ошақ – ұлттық мәдениетті 
дәріптейтін мәдени орын. Мұндай мәдени 
орын аудан бойынша Мырзабай ахун 
ауылында жоқ. Ауылға бір ауылдық клуб 
қажет. Сондықтан жаңа клуб ғимаратының 

салынуына жұмыс жасайтын боламын.  
2. Денсаулық – ең басты құндылық. Осы 

құндылығымызға жақсылап қарауымыз 
қажет. Ауылда жаңа заманауи дәрігерлік 
ам булатория ғимараты бой көтеретін 
болады.

3. Білімді ұрпақ – ел болашағы. Ауыл
дағы №122 орта мектеп ғимаратына күрделі 
жөндеу жұмыстарын жүргізуде жұмыстар 
жасалады.

4. Ауылымызда сапасы сын көтермейтін, 
қолайсыз ауарайы кезінде жарық болмай 
жатады. Бұл өз кезегінде тұрғындардың 
қолайлы өмір сүруіне кедергі. Бұл мәселені 
шешу мақсатында елді мекендегі тұрғын 
үйлер секторының электр желілерінің құры
лысын жүргізуге атсалысатын боламын.

5. Ауыл тазалығы – халық айнасы. 
Ауылды көркейту көгалдандыру жұмыс
тарын жандандыруға, ауылдағы тұрмыстық 
қатты қалдықтарды тастайтын полигонға 
қоршау салынатын болады.

6. 2022 жылы ауылымыздың бірқатар 
көшесіне жөндеу жұмыстары жүргізілді. Бұл 
жұмыстар осымен тұралап қалмақ емес. 
Ауылдың шет көшелеріне жөндеу жұмыс
тарын жүргізуге ықпал ететін боламын.

7. Балаларға арналған ойын алаңы 
қажет. Ол үшін бюджет қаражатына қарап 
отыр май, жеке демеуші кәсіпкерлерді, 
ауыл жастарын ұйымдастырып, балаларға 
ар  налған жаңа ойын алаңы салынатын 
болады.

8. Халықтың әлеуметтік жағынан аз 
қам тылған отбасыларға қолдау көрсету 
әрдайым күн тәртібімнен түспейтін болады. 
Қоғамдық ісшаралар, қайырымдылық ак
циялар өткізілетін болады.

9. Мемлекеттік бағдарламалар шеңбе

рінде жастардың өз кәсібін ашуға жағдай 
жасау және кәсіпкерлік бастамаларын да
мы туға қолдау болады.

Құрметті сайлаушылар!

 Менің кандидатурамды ауыл әкіміне 
лайық деп тауып дауыс берсеңіздер, 
жаңа идеяларды жүзеге асырып, бірлігіміз 
арқылы бірқатар жеңістерге жететінімізге 
сенемін! Ауылдың дамуы жолында әрбір 
тұрғынның, ауылдасымның ұсынысы мен 
үшін маңызды. Сондықтан  ауылдың да
муына сүбелі үлес қосу – парызымыз.

Сайлаушыларға айтқан сөзім, берген 
уәдем нақты істеріммен дәлелденеді деп 
сеніммен айтамын. Халықтың сұранысына 
сай еңбек етуге барымды саламын.

аудандық сайлау қоры 
қаражатының есебінен төленді

Сайлаушылардың назарына! 
 «Қазақстан Республикасындағы сайлау туралы» Қазақстан 
Республикасының Конституциялық Заңының 28-бабының 

4-тармағына сәйкес Аққұм, Мырзабай ахун  ауылдық округ  
әкімдеріне кандидаттардың сайлаушылармен 

кездесу кестесі

№ Үміткердің   аты-
жөні Кездесу өткізілетін орын

Кездесудің 
өткізілетін 

күні

Кездесудің 
өткізілетін 

уақыты

1
Асанбеков 
Алтынбек 
Өмірбекұлы

Аққұм ауылдық округі, Аққұм ауылы, 
Бейбітшілік көшесі №7 “А”, “Аққұм 
ауылдық округі әкімі аппаратының 
“Аққұм ауылдық клубы” коммуналдық 
мемлекеттік қазыналық кәсіпорнының 
ғимараты

       13.04.2023жыл Сағат  9-00

2
Костанбаев 
Нурлан 
Мирамбекович

Аққұм ауылдық округі, Аққұм ауылы, 
Бейбітшілік көшесі №7 “А”, “Аққұм 
ауылдық округі әкімі аппаратының 
“Аққұм ауылдық клубы” коммуналдық 
мемлекеттік қазыналық кәсіпорнының 
ғимараты

       13.04.2023жыл Сағат  10-00

3
Шынжыров 
Бауржан Серікұлы

Аққұм ауылдық округі, Аққұм ауылы, 
Бейбітшілік көшесі №7 “А”, “Аққұм 
ауылдық округі әкімі аппаратының 
“Аққұм ауылдық клубы” коммуналдық 
мемлекеттік қазыналық кәсіпорнының 
ғимараты

       13.04.2023жыл Сағат  11-00

4
Әбсаттаров 
Жомарт 
Серікбайұлы

Мырзабай ахун ауылдық округі, Мырзабай 
ахун ауылы, Әбділда Жүргенбаев көшесі 
№28, “Жалағаш аудандық білім бөлімінің 
“№122 орта мектебі” коммуналдық 
мемлекеттік мекемесінің ғимараты

       11.04.2023жыл Сағат  9-00

5 Мәлік Нұржан 
Дәулетбекұлы

Мырзабай ахун ауылдық округі, Мырзабай 
ахун ауылы, Әбділда Жүргенбаев көшесі 
№28, “Жалағаш аудандық білім бөлімінің 
“№122 орта мектебі” коммуналдық 
мемлекеттік мекемесінің ғимараты

       11.04.2023жыл Сағат  10-00

6 Тауыпбаев Галым 
Камидинович

 Мырзабай ахун ауылдық округі, Мырзабай 
ахун ауылы, Әбділда Жүргенбаев көшесі 
№28, “Жалағаш аудандық білім бөлімінің 
“№122 орта мектебі” коммуналдық 
мемлекеттік мекемесінің ғимараты

       11.04.2023жыл Сағат  11-00

өмірбаяны

Мен Әбсаттаров Жомарт Серікбайұлы 
1982 жылы 10 қыркүйекте Қызылорда  
облысы Жалағаш ауданы М.Шәменов 
ауылында дүниеге келдім. 

19892000 жылдары М.Шәменов ауы
лын дағы Ә.Бердәулетов атындағы №34 
орта мектебін бітірдім. 

20002002 жылдары әскер қатарында 
болдым. 

2013 жылы Қызылорда қаласындағы 
Болашақ университетін құқықтану маман
дығы бойынша бітірдім. 

2016 жылдан бастап «М.Шәменов атын
дағы ауылдық округ әкімінің аппараты» 
коммуналдық мемлекеттік мекемесінің бас 
маманы болып қызмет атқарып келемін. 

Отбасылы, 1 қыз, 3 ұл тәрбиелеп 
отырмын.

Сайлауалды бағдарламасы 

1. Мемлекет басшысының, облыс, аудан 
әкімдерінің саясатын жүзеге асыра отырып, 
ауданымыздың әлеуметтікэкономикалық 
жағдайын көтеру, соның ішінде 
ауылымыздың экономикасын көтеруге 
баса назар аударып, әрбір жанұяның мұң
мұқтажы мен ұсыныстарына әр уақытта 
мұқият көңіл бөліп, пікірлерімен санасып, 
олардың өтініштерінің мүмкіндігінше оң 
шешілуіне ықпал етемін. 

2. Ауылда балалар тәрбиесіне, білім 
және денсаулық сақтау саласына көңіл 
бөліп, мәдениет пен спорттың, ауыл шаруа
шылығының дамуына жағдай жасауға 

ықпал етемін. 
3. Ауылдың әлеуметтік жағынан аз 

қамтылған отбасыларының, көпбалалы 
аналардың мұңмұқтажын үнемі назарда 
ұстау мақсатында құзырлы органдарға 
өткір мәселелер қойып, шешімін табуына, 
ауыл жастарының бос уақытында 
мәдени, қоғамдық жұмыстармен, спортпен 
шұғылдануына, жұмыссыз азаматтарды 
жұмысқа тартуға ықпал етемін. 

4. Ауылда учаскелік полиция қызметкері 
мен ақсақалдар алқасы және көше комитеті 
төрағаларымен бірлесе отырып, жастар 
тәрбиесіне көңіл бөліп, қоғамдық тәртіптің 
сақталуын, ауылдардағы көше тазалығына 
мән беру, күлқоқыстарды арнайы тиісті 
орындарға шығару, санитарлықтазалық 
нормаларын сақтауды ұйымдастырамын. 

5. «Дипломмен ауылға» жобасы 
және жергілікті бизнес субъектілерінің 
қолдауы арқылы ауылға жас мамандарды 
тұрақтандыру бағытында жұмыс жасаймын. 

6. Мырзабай ахун ауылдық округінде 
жалпы еліміз бойынша жүргізіліп жатқан 
саяси, мәдени әлеуметтік шараларды 
кеңінен насихаттау, ауыл халқымен 
бірлесе отырып, өзекті мәселелерді 
шешу бағытында тиісті жұмыстарды өз 
деңгейінде жүргіземін. 

7. Ауыл тұрғындарының ауыз су, аяқ 
су мәселелерін үнемі назарда ұстап, 
әлеуметтік жағдайы аз қамтылған, 
асыраушысы жоқ, мүгедек жандарды, 
материалдық жағдайы төмен отбасыларды 
назарда ұстап, көмек көрсетемін. 

8. Ауылдан жаңа жұмыс көздерін ашуға, 
жаңадан кәсіп ашқысы келген азаматтарға 

қолдау көрсетуге және қажет болған 
жағдайда сырттан инвесторлар тартуға 
бар күшжігерімді жұмсаймын.

9. Ауыл халқын көгілдір отынмен 
қамтамасыз етуді мүмкіндігінше жылдам
дату керек екенін жақсы білемін және соған 
жұмыс жасаймын.

10. Ауыл тұрғындарын арзан әрі жаңа 
піскен көкөністермен қамту мақсатында 
жылыжай салуды ұйымдастырамын және 
олардың қатарын көбейту үшін жергі лікті 
тұрғындардың мемлекеттік бағдарла
малардың көмегін алуына қолғабыс етемін. 

Құрметті сайлаушылар!
Ауылды көркейту – менің басты 

міндетім. Әрине ауыл дамыса, мемлекеттің 
экономикасы алға басады. Сондықтан ауыл 
халқының әлеуметтік әлеуетін арттыруға  
еңбек етіп, қызмет атқаруға уәде беремін.

аудандық сайлау қоры 
қаражатының есебінен төленді

Зымырап жатқан уақыт деген 
осы шығар, сірә. Отбасымыздың 
тірегі, арқа сүйер азаматымыз, 
бауырымыз Қожа мұра тұлы Ға
ри  фулланың орта мызда жүр гені 
кеше ғана сияқты еді. Бүгінде 
сол атпал азаматтан айырылып 
қалғанымыздан бері де жыл 
сырғыпты. Қамшының сабындай 
қысқа ғұмырда еш кім де мәңгілік 
емес, бұл да тағ дыр дың басқа 
салған сынағы, оған сабыр 
қылмасқа шара да жоқ. 

Убжаров Ғарифулла Қожа
мұратұлы 1973 жылы 26 қаңтарда 
Жалағаш ауданында дүниеге 
келген. Аудан орталығындағы 
№31 орта мектебінде білім алған. 
Кейін әр салада қажырлы еңбек 
етті. Аяулы жарымен бірге 4 ба
ла тәрбиелеп өсіріп, олардан 4 

немере сүйді. Балаларының қы
зығын көретін шағында арыстай 
азамат 2022 жылдың 6 сәуірінде 
дүниеден өтті. 

Ол айналасына сыйлы, көп
шіл адам еді. сол ешкімді жат
сынбайтын бауыр мал ды ғы мен 
да   раланатын. «Ор нын да бар 
оңа  лар» дейді дана қазақ. Ар
тын дағы бала ларына, неме ре
леріне қарап, өзөзімізге басу ай
тып, тәуба дейміз. Тек ардақты 
азамат жайында өткен шақпен 
ес теліктер айту жанымызға ба
тады. Бақұл бол, ардақты бауыр, 
асқар тау әке. Өзіңді са ғы ныш
пен еске алып, рухыңа құран ба
ғыш таймыз. 

Өзің жайлы жазылар көп дастаным, 
Мәңгі тұрмас әсте бұлай баста мұң.

Жұмақ болып мәңгі мекен өзіңе,
Жатқан жерің жайлы болсын, асқарым.

еске алушылар анасы, 
бауырлары, жұбайы, 

балалары мен немерелері  

Жыл сырғыпты өзіңсіз

Вирустық тұмаудың белгілері әдетте дене 
қызуы жоғары деңгейде көтерілумен, қалтырау, 
бас ауруы және тыныс жолдарының әлсіздігімен 
біліне бастайды. Бұл тұста медицина 
мамандары алдын алу жолдарын білу және 
сақтық шараларын қатаң сақтауға кеңес береді. 
Алдымен тұмаудың, салқын тиюдің алдын 
алуға арналған шаралар легіне тоқталайық. 
Әрине әуелі тазалықтан бастаймыз. Қолды 
уақытылы жуып отыру, үй жағдайында бөлме 
ішін жиі желдетіп тұру, санитарлық тазалықты 
сақтау көп әсерін тигізеді. Қоғамдық орындарда, 
адамдармен араласқанда да егер тұмауға 
шалдыққан болсаңыз, медициналық бетперде 
киюді жадыңызда ұстаңыз. Өйткені өзіңіз ауырып 
қана қоймай, өзгенің де денсаулығына кері әсер 
етуіңіз әбден мүмкін. Вирустың жұғу жолдары да 
өте көп екені белгілі. Мәселен, вирус түшкіргенде, 
жөтелгенде, сөйлегенде ауа арқылы жұғады. 
Қарапайым тұмауға қарағанда денеде сақталу 
белгілері жоғары болғандықтан, яғни симптомды 
көрсеткіштері көп. Жоғарыда атап өткеніміздей, 
дене тазалығын сақтау, қолды әлсінәлсін 
жуу керек. Бұл өте маңызды, егер қолыңызды 
көбірек жуып тұрсаңыз, тұмаудың алдын 
аласыз, дәл осы қол арқылы көптеген микроб 
тасымалданады. Сонымен бірге біз күнделікті 
қолданатын телефон, әмиян не болмаса міндетті 
түрде өзімізбен бірге алып жүретін заттарда 
біз ойлағаннан да көп микробтар бар екенін 
ұмытпайық. Тұмаудың алдын алудың тағы бір 
жолы – сұйықтықты көп ішу. Жылы су немесе 
ыстық шайды көп ішу құрғақ болып тұрған 
өңешті, тыныс алу жолдарын ылғалдандырып, 
тамақтың құрғауының алдын алады.

Егер қатты шаршап, стреске түсіп, әлсіздік 
бойыңызды билесе, дәрігердің көмегіне жүгініп, 

арнайы емдом шараларын қабылдағаныңыз 
абзал. Сондайақ тұмаумен немесе ви рустық 
тұмаумен күресу үшін сізге күш пен шы дам
дылық қажет. Күнделікті өмірде дұрыс тамақ
танып, спортпен айналысып, мүмкіндігінше де
малсаңыз, онда көп аурудың алдын аласыз. 
Денені шаршаудан сақтау, жиі шомылып, жиі 
терлеуді әдетке айналдыру да бойыңыздағы 
суықты шығаруға көмегін тигізеді. Үйдегі, жатын 
бөлмедегі ауаның құрғақ болуына жол бермеу 
қажет, яғни үйдің температурасын ылғалды 
күйде сақтап тұру қажет. Ылғалдатқышты 
қолдансаңыздар да болады немесе сулы сүлгіні 
үйге іліп қоюға болады. Ең маңыздысы, үйде 
кішкентай бала болса, үй температурасына 
одан да көп назар аудару қажет. 

Шынында суық ауа райына қарағанда 
құрғақ ауада тұмау вирусы тез жұғады. Сол 
үшін үйдің ауасы құрғақ болмауына қашанда 
назар аудару керек. Дене қызуы көтерілген 
жағдайда үй жағдайында ем алғыңыз келсе, көп 
сұйықтық ішу, терлеу қызуды түсіруге мүмкіндік 
береді. Ал егер бұлшық еттеріңіз ауырсынып, 
күшқуатыңыз қалмай, әлсіресеңіз емдом 
шараларын қолданып, жақсылап демалуға 
кеңес береміз. Ең бастысы, күнделікті өмірде 
салауатты өмір салтын ұстау қажет. 

  
айнаш   заУРеБаева, 

ҚР дСМ  СЭБк « ҰСо» шЖҚ РМк 
облыс бойынша филиалы аудандық 

бөлімшесінің бактериологиялық және 
паразитологиялық зертханасының 

зертханашысы 

Иммунитет әлсірегенде 
жұқпалы аурулар күшейеді

күз, көктем айларында адам ағзасы әлсіреп, көптеген ауруларға төтеп бере 
алмай қалады. Әсіресе осындай мезгілдерде халық арасында тұмау күшейіп, 
әбігерге салады. өйткені қыстың ызғарынан қалжыраған ағза көктем шыққанда 
ауа райының өзгеруінің әсерінен жұқпалы аурулар тарала бастайды. денсаулық 
сақтау саласының мамандары ауаның құрғақ болуы тұмауға тіпті вирустық 
тұмау ауруына шалдықтыратынын айтады. ал тұмаумен ауырмас үшін ең 
алдымен иммунитетті көтерудің маңызы зор.



Шымкент қаласында өткен қыстық 
чемпионатта жалағаштық волейболшы 
қыздар облыс құрамасы қатарында 
жүлделі бірінші орынды иеленді. “Жеңім
паз атану оңай, сол тұғырды ұстап қалу 
қиын” демекші, волейболшы қыздар көк
темгі өтетін ел біріншілігіне де тыңғы
лықты дайындалған. Ыждағаттылық пен 
еңбектің арқасында Ұлыстың ұлы күні 
қарсаңында Өскемен қаласында волей
болдан өткен 20102011 жылдары аралы
ғындағы қыздар арасында көктемгі ел 
біріншілігінде Ақпейіл Маратқызы мен 
Назым Қанибай аймақ құрамасы қата
рында өнер көрсетіп, бас жүлдені жеңіп 
алды. Осылайша өңіріміздің қайсар қыз
дары Сыр елінің мерейін тағы бір мәрте 
үстем етті. 

Аталған жарыста республиканың түк
піртүкпкірінен келген 21 команда бақ 
сынаған. Волейболдан облыстың құра
масына ену оңай шаруа емес секілді. 
Ол үшін спортшы бірнеше жарыста бой 

көрсетіп, әдемі ойын мен чемпиондық 
мінезді көрсету керек. Ақпейіл мен Назым 
да өткен жылы күзде облыс құрама бап
керінің шақыртуымен команданың бір
лескен жаттығуына қатысыпты. Содан 
бері жеңімпаз қос қарындасымыз бірде
бір жарысты қалдырмай қатысып, қыс қа 
уақыттың ішінде мол тәжірибе жинақ
таған. 

Жалпы, бұл спорт түрінен ел біріншілігі 
жылына 4 рет, яғни әр мезгіл сайын 
өтіп тұрады. Осылайша күзде Хромтау 
қаласында өткен республикалық жарыста 
Ақпейіл мен Назым бірінші рет облыстық 
команда қатарында ойнап, бесінші 
орынды месе тұтқан. Иә, жаттықтырушы 
да, спортшы қыздар да жеңістің оңай 
жолмен келмейтінін жақсы түсінетінін осы 
жолданақ аңғаруға болады.

– Жарысқа аттанған жас спортшы
ларымыз тынымсыз еңбек пен күш
қайраттың өтемін көрсете білді. Әрине 
республиканың түкпіртүкпірінен жиналған 

қарсыластар осал емес. Бәрінің мақсаты 
– чемпион болу. Сондықтан өрендерге 
жеңіс оңай келмеді, – деген білікті бапкер 
Ләззат Әбдіқалықова әңгімесін өзінің 
шәкірттері туралы бастады. 

Иә, 20 жылдан аса жаттықтырушы 
ретінде еңбек етіп келе жатқан жауапты 
маман ауданымызда бірнеше қайсар да 
қабілетті спортшы қыздарды, чемпион
дарды тәрбиелеп, аудан спортының 
дамуына елеулі үлес қосып келеді. 

– Шүкір, ауданымыз мықты спорт
шыдан кенде емес. Спорттың тілімен 
айтсақ, өсіп келе жатқан жүйріктерге 
тәртіп пен төзімділік керек. Оның барлығы 
үйдегі атаана мен мектептегі ұстазды 
сыйлаудан басталады. Оған спортта 
жүрген бапкерлерді де қоса аламыз. 
Әрбір жаттықтырушы шәкіртінің жаман 
болғанын қаламайды, бұрыс қылыққа 
баруына жол бермейді. Сосын әрбір 
спортшы алдына мақсат қойып, әрдайым 
өзін бабында ұстап, бос уақытты құр 

өткізбей, жаттығу жасап, залда болуы 
қажет. Өйткені барлық жетістік, жеңіс 
төккен тердің, еткен еңбектің арқасында 
келеді. Санадағы қорқынышты сылып 
тас тап, психологиялық тұрғыдан мықты 
болуы шарт. Сонда ғана барлығы оңынан 
болады. Айналып келгенде жаттық ты
рушымен тығыз байланыста болып, бе
рілген тапсырманы артығымен орындау 
қажет. Соның барлығы тәртіппен келеді. 
Көріп тұрғаныңыздай, бүгінде еңбегім 
елеусіз емес, жетістігіміз жетерлік, 
шәкірттерім жүлдемен оралып жүр, – дейді 
өз ісінің маманы Ләззат Әбдіқалықова.

Айта кетейік, 2019 жылы Жаңақор
ғанда өткен 20062007 жылғылар арасын
дағы сайыста воллейболшы қыздар үздік 
үштікке ілінді. Ал Ақерке деген шәкірті 
облыс құрамасына еніп, Петро павл қа
ласындағы республикалық жа рысқа қа
тысып, жүлделі орынға ие болған. Сон
дайақ былтыр Талдықорған қаласында 
өткен ауыл жасөспірімдерінің ойын
дарында облыс құрамасына енген шә
кірті Нұрсұлу Мырзаш та жүлделі І орын
ды иеленген. Осылайша Нұрсұлу спорт 
ше беріне кандидат дәрежесін қорғап, 
аудан тарихында волейболдан бірінші 
рет осындай үлкен жетістікке жет кен 
қыздың бірі болды. Ақпейіл мен Назым 
да жеңімпаз тәтелерінің жолымен жүруді 
мақсат етіп, тек республикалық емес, 
еліміздің көк туын әлемдік аренада 
желбіретуді меже етіп қойған.

Айта кетейік, бүгінде болашағынан 
үлкен үміт күтіп отырған Ақпейіл 
Маратқызы – №202 орта мектептің, ал 
Назым Қанибай – 246 орта мектептің озат 
оқушылары. Жеңімпаз қыздар тек спортта 
ғана емес, мектеп қабырғасында да түрлі 
танымдық шараларда бой көрсетіп, 
белсенді оқушылар қатарында екен.

Кез келген мықты спортшының ар
тында білікті бапкер мен жанкешті жат
тықтырушы тұратыны анық. Жеңіс пен 
жеңілісті спортшымен бірдей көтеретін 
мамандар көп жағдайда көзден тасада 
қалып жатады. Жаттықтырушы спорт
шының спортқа деген алғашқы қадамын 
бас қызып, кәсіби спорттағы жолын бағ
дарлап, нағыз спортшы ретінде қалып
тастыруға негіз болады. Түптеп кел генде, 
спортшыны жеңіске де, жеңіліске де 
жетелейтін жаттықтырушы болып та
былады. Тәлімгерлік – көзге көріне бер
мейтін жұмыс. Осы орайда біз таудай 
жауапкершілік, асыл үміт пен мықты 
сенімді бірдей арқалаған Ләззат Әбдіқа
лықова мен талапты да талантты шәкірт
тері өңіріміздің абыройын әлі де асқақ
татарына сенеміз.

Жандос Жазкен

пайда ойлама, ар ойла,
Талап қыл артық білуге.
артық білім кітапта,
ерінбей оқып көруге.

абай Құнанбайұлы

Адамзат баласының санасезімінің 
құлдырап, рухани мәңгүрттікке жақын
дауының себебі неде? Туған тарихы 
мен салтдәстүрін білмейтін ұрпақтың 
көбеюіне не себеп? Бүтіндей бір ұлттың, 
бір елдің өз ана тілінің бұрмаланып, 
діні мен ділінен айырылуына не түрткі 
болуда? Ұлттық тамыр жойылып, 
ұлттық болмыс пен ұлттық құндылықтар 
не үшін ұмытылып барады? Білім мен 
ғылымның дамуы шарықтап тұрса да, 
неге халыққа пайдасы тимей жатыр? 
Жауап біреу: рухани құлдырау немесе 
тоқырау.

Кез келген атаана баласының өз 
ұлтына құрметпен қарайтын, тілі мен 
дінін қадірлейтін ұлтжанды, намысқой, 
парасатты, адамгершілігі мол, тәрбиелі 
азамат болып өсуін қалайды. Мұғалімнің 
де тілегі сол, бойына тәрбие мен білім 
нәрін құйған шәкірті жетістікке жетіп, 
сауатты, білімді, саналы ұрпақ болып 
қалыптасып, жарқын болашаққа қадам 
басса екен дейді. 

Ақпаратқа толы жаңа ғасыр да 
заманға сай білім мен білік дағдыларын 
меңгерген, адамгершілік асыл қасиет
терді бойына дарытқан, өзіндік ой
парасаты қалыптасқан тұлғаны қажет 
етеді. Адамның санасезімі лайланып, 
мәңгүрт күйге түсіп, рухани тоқырауға 
ұшырамас үшін, атаанасы мен ұстазы 
күткен кемел адам қалыптасуы үшін 
құрсақ тәрбиесінен бастап баланы 
рухани байыту керек. Ол дегеніңіз, ең 
бірінші – кітап. Кітап – адам баласының 
рухани толысуының, ақылойының 
жемісі, тарихы мен мәдениетінің, тәрбие 
мен тағылымының алтын қазынасы.

Ұлы ақын А.Құнанбайұлы «Адамның 
адамшылдығы – ақыл, ғылым, жақсы 
ата, жақсы ана, жақсы құрбы, жақсы 
ұстаздан болады» деген. Баланы 
дүниеге келгеннен бастап атаанасы, 
өсе келе қоршаған ортасы кітап оқуға 
баулып, ішін құндылыққа толтырса, 
елі үшін аянбай қызмет ететін азамат 
шығары анық. «Сіз ұлыңызды немесе 
қызыңызды тек қана өзіңіздің ата
аналық қуанышыңыз үшін ғана дүниеге 
әкеліп, тәрбиелеп жатқан жоқсыз. Сіздің 
отбасыңызда, сіздің басшылығыңызда 

болашақ азамат, болашақ қайраткер 
және болашақ күрескер өсіп келеді» 
дейді кеңестік педагог  А.С.Макаренко. 

Баланы кітапқа баулуда негізгі 
міндет атаанасына жүктеледі. Ата
ананың алдында адам тәрбиелеу 
міндеті тұр. Әрбір атаана өз баласын 
тәрбиелеу арқылы бүтін бір ұлттың 
саналы ұрпағын қалыптастырады. Ал 
кітаппен сусындап өскен бала рухани 
құлдыраудан алыс болады.

Қазақ – текті халық. Тіпті бала 
тәрбиесін ана құрсағында жатқан ке
зінде бастаған. Құрсақтағы бала мен 
ананың өмірін бөліп қарай алмаймыз. 
Бала бойына ананың бүкіл қасиеткиесі 
дариды. Анасы кітап оқуды әдетке 
айналдырып, құрсағындағы сәбиіне де 
дауыстап оқығаны жөн. Бұл – баланы 
кітапқа баулудағы алғашқы қадам.

Мамандар бала дүниеге келген 
соң, 3 айлығынан бастап кітап оқып 
беру керек деген пікірде. Бұл жастағы 
нәрестелер ештеңені түсінбесе де, 
естіп, көре алады. Кітап оқу күнделікті 
қайталанып отырса, оның өмірінде 
әдет қалыптасады. Әдет мінез
құлыққа әсер ететіні белгілі. Демек, 
1 жасқа дейінгі балаларға кітап оқуда 
дамытушы кітаптарды таңдаған дұрыс. 
Қолға ұстауға икемделген, түрлітүсті 
бейнедегі дамытуға арналған кітаптар 
бала дамуына оң әсерін тигізеді.

3 жасқа дейінгі балаларға атаанасы 
кітап сатып аларда қалың беттері 
бар, қызылдыжасылды суреттермен 
боялған, сөзден суреті көп, шағын 
тақпақтары бар кітапты алғаны жөн. 
Мұндай кітаптарды балаларға оқып беру 
баланың сөйлеуін дамытып, ойөрісін 
кеңейтеді. Ал 3 пен 6 жас аралығында 
баланың қарқынды дамуы жүреді. Бала 
жылдам өседі. Бәрін білсем, көрсем 
дейді. Баланың қиялы дамиды. Сөздік 
қоры молаяды. Бұл жастағы балаларға 
қоршаған орта, жануарлар мен өсім
діктер туралы, т.б. тақырыптарда түрлі 
ертегілерді оқып қана қоймай, рөлдік 
ойын ойнауға болады. Шағын тақпақ
тарды жаттатқызып, алғашқы әріптерді 
үйрету керек. Балаларға арналған 
энциклопедияны оқып берсеңіз өте 
дұрыс. Бастысы, баланың сұрағына 
жауап беріңіз, оның мысын басып, 
меселін қайтармау керек. 

Баламен әңгімелесіңіз, дауыстап оқи 
отырып, бір оқиғадан соң ары қарай не 
болатынын баланың өзінен сұраңыз. 
Оның қиялдауына, фантазиясына ерік 
беріңіз. Баланың қызығушылығын біліп 
алып, соған сай тақырып таңдау өте 
маңызды. Мысалы, бала аспан әлеміне 
қызықса, сол тақырыпта суретті кітап 
сатып алу қажет. Бұл жастағы балалар 
әр нәрсеге қызығатын болғандықтан, 
жалықтырып алмау үшін күніне 15 

минуттан 30 минутқа дейін бір немесе 
екі мезгіл кітапқа уақыт бөлген жөн.

67 жасынан бастап бала мектепке 
барады, оқиды, емінеркін сөйлейді, өз 
сезімін жеткізіп, қалауын айта алады. 
Осы жасқа дейін баланы кітапқа 
баулысаңыз, кітап оның өмірінің бір 
бөлігіне айналады. Сіз айтпайақ өзі 
мектеп кітапханасына барып, кітап 
таңдап оқиды не сізден кітап дүкеніне 
баруды өтінеді. Баланың кітапқа деген 
құлшынысын байқасаңыз, оны мақ
таңыз, кітап таңдауына көмектесіңіз. 
Оқыған нәрсесін талқылап, баламен 
сөйлесіңіз.

Үйіңізде белгілі бір мереке күндері 
кітап сыйлау дәстүрі болсын. Бұл – 
дәстүр отбасылық оқу мен отбасылық 
бос уақытты ұйымдастырудың негізі 
болумен қатар, бала бойына рухани 
құндылықты құйып, ұлттық тәрбие 
берудің бастауы.

Атаана – баласы үшін ұқсап ба
ғатын қайталанбас тұлға. Бала естігенді 
емес, көргенді істейді. Егер үйіңізде 
кітап сөресі болып, жиі кітап оқитын 
болсаңыз, балаңызда кітап оқу керек 
деген ой қалыптасады. 7 жасына дейін 
баланы кітап оқуға баулысаңыз, кітап 
оның өмірлік азығына айналады. Сіз 
алғашқы дәнді септіңіз, ары қарай бала 
қызығушылығын тоқтатып алмай, мек
теппен, кітапханамен бірлесіп жүйелі 
жұмыс жасалуы тиіс. Баланың бүкіл 
әлемге ашатын есігі, мәуелі бағына 
жете лейтін құнды дүниесі кітап оқуда 
жатқанын бала түсінсе, үлкен өміріндегі 
жеңіс пен жетістігінің бастауы болары 
сөзсіз.

Рухани жаңғыру жағдайындағы 
Қазақстан үшін рухани дүниесін жаң
ғыртып, келешек ұрпақтың дұрыс 
қалып тасуына білім кілті кітаптың 
маңызы зор. Замана ағымымен бірге 
келе жатқан озық дәстүрлерді табысты 
жаң ғыртып, бала бойында рухани 
сананы қалыптастыру жолында кітап 
оқудың құндылығын бала бойына сіңіру 
– атаананың алдында тұрған ұлы 
міндеттердің бірі. Ендеше білім бұла
ғының қайнары кітап қазынасының 
сарқылмауы үшін атаана, мұғалім, 
кітапханашы, бүкіл қоғам болып қызмет 
етейік. Жұмыла көтерген жүк қашанда 
жеңіл. Болашақтың басшысы кітапқұмар 
қауымды бірге құрайық.

Жанат ЖаЛғаСБаева,
№124 орта мектеп кітапханашысы

Кітап оқу – рухани кемелденудің көзі

Сыр спортына серпін бергендер

Бүгінде аудан жасөспірімдері қай спорт түрінен болсын қарсыластарына дес бермей, мықтылығын 
мойындатып жүр. Түрлі жетістікке жеткен мақтан тұтар спортшыларымыз аз емес. иә, жуырда 
өңір спортшыларының қоржыны тағы бір жүлдемен толықты. №13 олимпиадалық резервтің 
мамандандырылған балалар және жасөспірімдер мектебінің волейболдан жаттықтырушысы Ләззат 
Әбдіқалықованың шәкірттері республикалық командалық жарыста аудан абыройын көтеріп, жеңіс 
тұғырынан көрінді.

Бүгін дәл осы мекеменің бастамасымен қолға 
алынған тағы бір жарыстың куәсі болдық, мемлекет 
және қоғам қайраткері Темірбек Жүргеновтың 125 
жылдығына орай баскетболдан аудандық турнир өтті. 
Кент және ауылдық округтерден келген спортшылар 
арасындағы бәсеке тартысты болды. Шараны 
аудан әкімінің орынбасары Ғани Сүлейменов ашып, 
қатысушыларға сәттілік тіледі. 

– Бүгінгі спорттық шараның маңызы зор. Бір 
жағынан бұл мемлекет және қоғам қайраткері, ұлт 
зиялысы Темірбек Жүргеновтың 125 жылдығына орай 
ұйымдастырылып отыр. Жалпы Темірбек бабамыздың 
125 жылдығы түркі әлемінде аталып өтіледі. Туған жері 
Жалағаш ауданында бірқатар шара қолға алынған. 
Бүгінгі спорттық сайысты соның бірі де бірегейі деп 
қарауға болады. Қатысушыларға сәттілік тілеймін, 
спортты серік еткен өздеріңіздей жастар мемлекеттің 
өркендеуіне еңбек ете береді деп сенемін, – деді Ғани 
Кенжеғараұлы.

Мұнан кейін кент және ауылдық округтерден келген 
командалар жеребе бойынша қай топқа қай команда 
баратынын анықтады. Осылайша 12 команда 4 топ 
бойынша сайысып, өзара мықтыны анықтады. 

Жарыстың шымылдығы «Наркескен» мен «Таң 
ауылы» командалары арасында ойынмен ашылды. 
Бұл кездесуде орталық жігіттері қонақтарды кешірмеді. 
Осылайша 34:10 есебімен «Наркескен» басым болды. 
Мұнан кейін келесі топтағы аудандық полиция бөлімінің 
жігіттерінен құралған команда мен «Қаракеткен» 
командасы өзара мықтыны анықтады. Бұл кездесуде 
ауылдың жігіттері 15 ұпай айырмашылықпен алға 
шықты. 

Кент орталығындағы №201 мен №123 мектеплицейі 
арасындағы тартысты бәсекеде мемлекет және қоғам 
қайраткері атындағы білім ошағының бәсі биік болды. 
Ал «Жалағаш жастары» мәдениеттің жігіттерін 40:2 
есебімен шаң қаптырды. 

Басқа да командалар арасындағы ойын тартысты 
өтті. Қорытындысында 4 топтан 4 команда шығып, 
жартылай финалда Есет батырдың жігіттері мен 
«Наркескен» командасы ақтық мәренің жолдамасын 
сарапқа салды. Аламесектен келген қонақтар 
қарсыласын 22:15 есебімен жеңіп, ақтық мәреге өтті. 
Ақсу ауылынан келген жігіттер мен №123 мектеп
лицейінен келген команда арасында ақсулықтардың 
бағы басым болды. Осылайша ақтық мәреде «Ақсу» 
мен «Есет батыр» командасы кубокты сарапқа салса, 
«Наркескен» мен «123 мектеплицейі» командасы 3 
орынға таласты. 

Жарыс қорытындысымен Есет батырдың жігіттері 
бас жүлдеге лайық деп танылды. Сондайақ олар кубок 
пен қаржылай 50 мың теңгеге ие болды. Ал ақтық 
мәреде оларға есе жіберген «Ақсу» командасына 30 
мың теңгенің сертификаты табысталды. Үшінші орынға 
«Наркескен» командасы лайық деп танылды.    

Жалпы, ауданда спорттың бұл түріне қатысты 
әңгіме өрбісе, Есет батыр ауылының аты қатар 
айтылады. Бұдан Аламесктегі жастардың баскетболға 
бейім екенін түсіне қоямыз. Бүгінгі турнирде де 
ауылдың жігіттері топ жарды. Кент және ауылдық 
округтерден келген командалар арасынан қарсылас 
шақ келтірмеген Ақарықтың жігіттері осылайша ауылға 
олжамен оралып отыр. Жарысты басынан аяғына дейін 
тамашалап, тақым қысып, жанкүйер болдық. Расында 
жігіттер бабында тұр. Тіпті алды 35тен асса да, Бекет 
Әйтімовтың қимылына қарап, командадағы жастардан 
жас айырмашылығын аңғару қиын танымайтындарға. 
Одан кейінгі алды Мақсат Өмірзақ, басқа да команда 
мүшелері де қарап қалмады. Ауылдың мақтанышына 
айналған азаматтардың жеңісі құтты болсын.

ерлан СозаҚБаев

ЖаЛағашТа СоңғЫ ЖЫЛдаРЫ 
СпоРТ СаЛаСЫнда айТаРЛЫҚТай 
СеРпін БаР, онЫ МойЫндаУЫМЫз 
кеРек. онда «наРкеСкен» СпоРТ 
кЛУБЫнЫң өзіндік ҚоЛТаңБаСЫ 
БаРЫн да ешкіМ ЖоҚҚа шЫғаРа 
аЛМаС. иӘ, аТаЛған МекеМенің 
ЖҰМЫСЫ БҮГінде БіР ізГе ТҮСкен. 
онЫ аУданда "наРкеСкеннің" 
БаСТаМаСЫМен ҚоЛға аЛЫнған 
ҮЛкен додаЛаРға, ЖаЛпЫ аУҚЫМЫ 
кең СпоРТТЫҚ ЖаРЫСТаРдағЫ 
нӘТиЖеСіне ҮңіЛГен адаМ оңай 
аңғаРадЫ.

Есет батырдың жігіттері 
жеңіс тұғырында


